
	N
	Առարկության, առաջարկության հեղինակը, գրության ամսաթիվը, համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1. 
	Ֆինանսների նախարարություն
2019-11-29
թիվ 01/11-4/19804-2019 գրություն
	1. Նախագծի 3-րդ հոդվածով նախատեսվում է նոր խմբագրությամբ շարադրել «Փրկարար ծառայության մասին» ՀՀ օրենքի (այսուհետ՝ Օրենք 5-րդ հոդվածը, որի  1-ին մասի 35-րդ կետի համաձայն՝ փրկարար ծառայության լիազորություններն են՝ փրկարարական ծառա​յող​ների (նրանց հավասարեցված անձանց) և նրանց ընտանիքի անդամների սոցիալական երաշխիքների և իրավական պաշտպանության իրականացումը: 
Այս կապակցությամբ նպատակահարմար ենք գտնում նշված լիազորության իրականացումը վերապահել նախարարությանը՝ հաշվի առնելով, որ ծառայու​թյունը հանդիսանում է նախարարությանը ենթակա մարմին և անհասկանալի է, թե ինչպես են ծառայողները իրականացնելու վերը նշված լիազորությունը: 

Նախագծին կից ներկայացված ամփոփոթերթում նշվում է, որ հետագայում նախատեսվում է սահմանել և կարգավորել «կամավոր փրկարարի» ինստիտուտը, սահմանել նաև փրկարարներին հավասարեցված անձնաց սոցիալական երաշխիքների և իրավական պաշտպանության իրականացումը փրկարար ծառայության լիազորությունների շարքում: Այս կապակցությամբ հարկ է նկատի ունենալ, որ քանի դեռ շրջանառության մեջ դրված չէ համապատասխան նախագիծ իրավական որոշակիության տեսանկյունից անհրաժեշտ է հստակեցնել հիշատակված հոդվածում վկայակոչված «նրանց հավա​սարեցված անձինք» հասկացությունը կամ քննարկվող հոդվածի 1-ին մասի 35-րդ կետից հանել «նրանց հավասարեցված անձինք» բառերը: 

2. Հաշվի առնելով իրավական որոշակիության սկզբունքը՝ լրացուցիչ հիմնավորման կարիք ունի Նախագծի 4-րդ հոդվածի 1-ին մասում նախատեսված «առանձնահատկություններից ելնելով» ձևակերպումը:
3. Նախագծի 12-րդ հոդվածով նախատեսվում է Օրենքի 64-րդ հոդվածի 1-ին մասը շարադրել նոր խմբագրությամբ, որի 6-րդ կետով նախատեսվում է փրկարար ծառայության կադրերի ռեզերվում գրանցել նաև համապատասխան նախարարի հրամանով՝ ծառայողական անհրաժեշտությամբ պայմանավորված: Նախ նշված դրույթի մեկնաբանությունից պարզ չէ ռեզերվում նշանակվող անձանց շրջանակը, երկրորդ, գտնում ենք, որ «ծառայողական անհրաժեշտությամբ պայմանավորված» ձևակերպումը քննարկվող համատեքստում տարաբնույթ մեկնաբանման և կիրառման հիմք կարող է հանդիսանալ: Բացի դրանից, ռեզերվում գրանցելու ինստիտուտը հստակ նպատակ ու բնույթ ունի, ուստի ծառայողական կամ այլ անհրաժեշտությունից ելնելով ռեզերվում գրանցելու լիազորության նախատեսումը ընդհանուր տրամաբանությունից շեղում է:

	1. Ընդունվել է մասնակի 

2. Ընդունվել է 
3. Ընդունվել է ի գիտություն
	1. Նախագծում կատարվել են համապատասխան փոփոխությունները: Միաժամանակ, Նախագծով առաջարկվում է փրկարարական ծառա​յող​ների և նրանց ընտանիքի անդամների սոցիալական երաշխիքների և իրավական պաշտպանության իրականացման լիազորությունը վերապահել Փրկարար ծառայությանը՝ հաշվի առնելով, որ վերջինիս կազմում գործում է համապատասխան մասնագիտացված բժշկական ապահովման վարչությունը:
2. Նախագծում կատարվել են համապատասխան փոփոխությունները: 

3. Նախագծում առաջարկվում է Փրկարար ծառայության կադրերի վերապահել նախարարին ծառայողական անհրաժեշտությամբ պայմանավորված՝ ծանրակշիռ հիմնավորումների առկայության պարագայում, փրկարար ծառայողներին կադրերի ռեզերվում գրանցման լիազորությունը:

	2. 
	Աշխատանքի և սոցիալական հարցերի նախարարություն

2019-11-21

թիվ ԶԲ/ԺՍ-2-1/25818-2019 գրություն
	Ուսումնասիրելով ««Փրկարար ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագիծը (այսուհետ՝ նախագիծ)՝ հայտնում ենք, որ Հայաստանի Հանրապետությունում հաշմանդամություն ունեցող անձանց սոցիալական պաշտպանության հետ կապված հարցերը կարգավորվում են «Հայաստանի Հանրապետությունում հաշմանդամների սոցիալական պաշտպանության մասին» 1993 թվականին ընդունված Հայաստանի Հանրապետության օրենքով, որով հիմնականում սահմանվում են հաշմանդամություն ունեցող անձանց սոցիալական պաշտպանության սկզբունքները և մոտեցումները: Գործող օրենքում ամրագրված մոտեցումները չեն համապատասխանում հաշմանդամություն ունեցող անձանց սոցիալական ներառման միջազգայնորեն ընդունված սկզբունքներին և մոտեցումներին: Այդ պատճառով մշակվել և շրջանառության մեջ է դրվել «Հաշմանդամություն ունեցող անձանց իրավունքների մասին» Հայաստանի Հանրապետության օրենքի նախագիծը, որով հաշմանդամություն ունեցող անձանց` հասարակություն ներառելուն ուղղված քաղաքականությունը և օրենսդրությունը համապատասխանեցվել է ՄԱԿ-ի Գլխավոր Ասամբլեայի կողմից 2006 թ. դեկտեմբերի 13-ին ընդունված «Հաշմանդամություն ունեցող անձանց իրավունքների մասին» կոնվենցիայի պահանջներին, որը վավերացվել է Հայաստանի Հանրապետության ԱԺ-ի կողմից և ուժի մեջ մտել 2010 թվականի հոկտեմբերի 22-ից:

Ըստ այդմ՝ «Հաշմանդամություն ունեցող անձանց իրավունքների մասին» Հայաստանի Հանրապետության օրենքի նախագծի 3-րդ հոդվածի 1-ին մասի 2-րդ կետի համաձայն՝ հաշմանդամություն ունեցող անձ է համարվում անձը, որը ֆիզիկական, հոգեկան, մտավոր և զգայական տեւական խնդիրների և տարբեր արգելքների փոխազդեցության արդյունքում կարող է ունենալ մյուսների հետ հավասար հիմունքներով հասարակական կյանքին լիարժեք ու արդյունավետ մասնակցության սահմանափակում:
Հաշվի առնելով վերոգրյալը՝ առաջարկում ենք նախագծի 4-րդ հոդվածի 3-րդ մասով լրացվող՝ 

1. 2.1-ին մասը շարադրել հետևյալ խմբագրությամբ.

«2.1. Տարիքային, պարտադիր զինվորական ծառայության, առողջական վիճակի, ինչպես նաև ֆիզիկական պատրաստվածության հետ անմիջականորեն չկապված առանձին գործառույթների իրականացման համար Փրկարարական ծառայությունում կարող են ծառայության անցնել նաև հաշմանդամություն ունեցող անձինք»:

2. 2.3-րդ մասում «հաշմանդամների» բառը փոխարինել «հաշմանդամություն ունեցող անձանց» բառերով:


	1. Ընդունվել է
2. Ընդունվել է
	1. Նախագծում կատարվել են փոփոխություններ
2. Նախագծում կատարվել են փոփոխություններ

	3. 
	Վարչապետի աշխատակազմի 

քաղաքացիական ծառայության 

գրասենյակ
2019-12-05

թիվ 42/43.1/53763-2019 գրություն
	«Փրկարար ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ առկա են հետևյալ առաջարկությունները: Նախագծի՝

1) 2-րդ հոդվածն անհրաժեշտ է հանել, քանի որ «Պետական կառավարման համակարգի մարմինների մասին» օրենքի 6-րդ հոդվածով արդեն իսկ սահմանված է, որ Փրկարար ծառայությունը նախարարության ենթակա մարմին է և նախարարությանը ենթակա մարմնի ենթակայությունը համապատասխան նախարարությանը սահմանում է Կառավարությունը:Այսինքն, օրենսդիրը հիշյալ հարցի կարգավորման լիազորությունն արդեն իսկ վերապահել է Կառավարությանը՝ լիազորելով իր ենթաօրենսդրական ակտով սահմանել համապատասխան նախարարությանը Փրկարար ծառայության ենթակայության հարցը.

2) 3-րդ հոդվածով շարադրվող 5-րդ հոդվածի 1-ին մասի 39-րդ կետի «օրենքներով» բառը փոխարինել «օրենքով» բառով, այն համապատասխանեցնելով «Նորմատիվ իրավական ակտերի մասին» օրենքի 16-րդ հոդվածի 8-րդ մասին, որի համաձայն՝ եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից.

3) 4-րդ հոդվածի՝

ա. 1-ին կետով լրացվող 1.1-ին մասով նախատեսվում է, որ համապատասխան նախարարության կառուցվածքային ստորաբաժանումներում կարող են օրենքի 31-րդ հոդվածով սահմանված կարգով նշանակվել փրկարար ծառայողներ: Նախագծի 7-րդ հոդվածի 1-ին կետով նախատեսված Օրենքի 31-րդ հոդվածում կատարվող լրացման համաձայն՝ համապատասխան նախարարության կառուցվածքային ստորաբաժանումներում (…) փրկարար ծառայողներին պաշտոնի նշանակում, ազատում և փոխադրում է համապատասխան նախարարը:

Այս կապակցությմաբ հայտնում ենք, որ «Հանրային ծառայության մասին» օրենքի 15-րդ հոդվածի 2-րդ մասի համաձայն՝ Պետական ծառայության յուրաքանչյուր տեսակ և համայնքային ծառայություն ունեն պաշտոնների անվանացանկ: Նույն հոդվածի 4-րդ մասի համաձայն՝ պետական և տեղական ինքնակառավարման մարմիններում նախատեսվում է հաստիքացուցակ: Հաստիքացուցակում ներառվում են տվյալ մարմնի բոլոր պաշտոնները, այդ թվում` քաղաքացիական աշխատանք և տեխնիկական սպասարկում իրականացնող անձանց:

«Փրկարար ծառայության մասին» օրենքի 4-րդ հոդվածի համաձայն՝ Փրկարար ծառայությունն իրականացնում է արտակարգ իրավիճակների կանխման, հնարավոր հետևանքների նվազեցման և վերացման, քաղաքացիական պաշտպանության գործառույթներ, արտակարգ իրավիճակներում և ռազմական դրության (պատերազմի) ժամանակ բնակչության և տնտեսության օբյեկտների (տարածքների) պաշտպանության, ինչպես նաև փրկարարական, վթարային փրկարարական, անհետաձգելի վթարավերականգնողական, հրդեհաշիջման և այլ աշխատանքներ: Նույն օրենքի 11-րդ հոդվածի 1-ին մասի և 12-րդ հոդվածների համաձայն՝ Փրկարար ծառայությունում ծառայությունը (այսուհետ` փրկարարական ծառայություն) պետական ծառայության հատուկ տեսակ է, որի առանձնահատկությունները սահմանվում են սույն օրենքով: Փրկարարական ծառայության ծառայող է համարվում Հայաստանի Հանրապետության այն քաղաքացին, որն զբաղեցնում է սույն օրենքի 13-րդ հոդվածով սահմանված որևէ խմբի պաշտոն և ունի սույն օրենքի 14-րդ հոդվածով սահմանված կոչում ու տվել է երդում կամ սույն օրենքով սահմանված կարգով գտնվում է կադրերի ռեզերվում: Հարկ է նշել, որ «Փրկարարական ծառայության պաշտոնների խմբերը և փրկարար ծառայության պաշտոնների անվանացանկը» վերտառությամբ 13-րդ հոդվածով անմիջականորեն սահմանվում են փրկարարական ծառայության պաշտոնների խմբերը և դրանցում ներառվող պաշտոններն՝ ըստ անվանումների: Այսինքն, փրկարար ծառայությունը, որպես պետական ծառայության առանձին տեսակ, իրականացվում է Փրկարար ծառայությունում փրկարար ծառայության պաշտոնների անվանացանկով նախատեսված պաշտոն զբաղեցնող Հայաստանի Հանրապետության քաղաքացիների՝ փրկարար ծառայողների կողմից:

Բացի այդ, համապատասխան նախարարությունում՝ տվյալ պարագայում Արտակարգ իրավիճակների նախարարությունում (այսուհետ՝ Նախարարություն)՝ ելնելով վերջինիս օրենքով և կանոնադրությամբ իրեն վերապահված գործառույթներից՝ քաղաքացիական ծառայությունից բացի, պետական այլ տեսակի ծառայություն չի իրականացվում: Հետևաբար, Արտագարգ իրավիճակների նախարարության հաստիքացուցակում չեն կարող ներառվել նաև այլ պաշտոններ, քան քաղաքացիական ծառայության պաշտոնների անվանացանկով պաշտոնները, հանրային (քաղաքական և հայեցողական) պաշտոնները, ինչպես նաև քաղաքացիական կամ տեխնիկական աշխատանք կատարող անձինք: Ելնելով վերոգրյալից հայտնում ենք, որ Նախարարությունում փրկարար ծառայության պաշտոններ չեն կարող նախատեսվել: Ինչ վերաբերում է Նախարարությունում քաղաքացիական ծառայության անվանացանկով նախատեսված պաշտոններում փրկարար ծառայող նշանակելու հարցին, ապա հայտնում ենք, որ այդ պաշտոններում համապատասխան լիազորություններով օժտված պաշտոնատար անձանց կողմից նշանակումներ, փոխադրումներ, տեղափոխություններ կատարելու, ինչպես նաև պաշտոնից ազատելու կարգը, պայմանները և կառուցակարգերը սահմանվում են «Քաղաքացիական ծառայության մասին» օրենքով և դրան համապատասխան ընդունված ենթաօրենսդրական նորմատիվ իրավական ակտերով: Այս կապակցությամբ, հարկ է նկատի ունենալ «Նորմատիվ իրավական ակտերի մասին» օրենքի 9-րդ հոդվածի 1-ին և 2-րդ մասերի պահանջները, որոնց համաձայն՝ Նորմատիվ իրավական ակտի կարգավորումը չպետք է դուրս գա իր առարկայի շրջանակներից: Նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին:

Հաշվի առնելով վերոգյալը՝ առաջակում ենք Նախագծից հանել 4-րդ և 7-րդ հոդվածներով նախատեսված վերոհիշյալ կարգավորումները:

բ. 3-րդ մասով լրացվող 2.1-2.3-րդ մասերի անհրաժեշտությունը չկա, քանի որ այդ հարաբերությունները կարգավորվում են «Հայաստանի Հանրապետությունում հաշմանդամների սոցիալական պաշտպանության մասին» և «Զբաղվածության մասին» օրենքներով, և նույնիսկ «Զբաղվածության մասին» օրենքի 20-րդ հոդվածի 2-րդ մասով Կազմակերպությունների համար,անկախ սեփականության ձևից, սահմանվում է աշխատատեղերի պարտադիր ապահովման նորմատիվ (այսուհետ` քվոտա)` հաշմանդամություն ունեցող և տարիքային կենսաթոշակի իրավունք տվող՝ տարիքը չլրացած անձի աշխատանքի տեղավորման համար:

4) 7-րդ հոդվածի 4-րդ մասով նախատեսվում է, որ կադրային գործը Փրկարար ծառայության կադրային մարմնի փոխարեն Փրկարար ծառայությունում իրականացնելու է  համապատասխան նախարարության անձնակազմի կառավարման ստորաբաժանումը:

Սակայն «Կառավարչական իրավահարաբերությունների կարգավորման մասին» օրենքի 4-րդ հոդվածի 1-ին մասով Կառավարությանը, վարչապետին և նախարարություններին ենթակա պետական մարմինները կարող են չունենալ աջակցող մասնագիտական կառուցվածքային ստորաբաժանումներ և գլխավոր քարտուղար: Այսինքն՝ Փրկարար ծառայությունը չպետք է ունենա աջակցող մասնագիտական կառուցվածքային ստորաբաժանումներ և գլխավոր քարտուղար և  այդ լիազորություններն ամբողջովին պետք է փոխանցվեն վերադաս մարմնին՝ տվյալ դեպքում Արտակարգ իրավիճակների նախարարությանը, իսկ միայն մեկ աջակցող մասնագիտական կառուցվածքային ստորաբաժանման լիազորությունների փոխանցում՝ տվյալ դեպքում Փրկարար ծառայության կադրային մարմնի, վերոնշյալ օրենքով չի նախատեսվում. 
5) 12-րդ հոդվածով շարադրվող 64-րդ հոդվածի 1-ին մասի՝

ա. 1-ին կետով նախատեսվում է Փրկարար ծառայության կադրերի ռեզերվում գրանցել նաև «պաշտոնի իջեցում՝ մեկ աստիճանով» կարգապահական տույժի ենթարկված ծառայողներին: 

Սակայն վերոնշյալ կարգապահական տույժի կիրառումը հիմք չէ պաշտոնից ազատման, իսկ եթե փրկարար ծառայողը պաշտոնից չի ազատվում, ապա բնականաբար չի կարող գրանցվել կադրերի ռեզերվում:

Ելնելով վերոգրյալից անհրաժեշտ է խմբագրել վերոգրյալ հոդվածի 1-ին մասի 1-ին կետը:

Նույն դիտողությունը վերաբերում է նաև վերոնշյալ հոդվածի 1-ին մասի 3-րդ և 5-րդ կետերին:

բ. 6-րդ կետով նախատեսվում է, որ կադրերի ռեզերվում գրանցվում են համապատասխան նախարարի հրամանով՝ ծառայողական անհրաժեշտությամբ պայմանավորված, որը սակայն ընդունելի չէ, քանի որ պետք է օրենքով հստակ սահմանվի ռեզերվում գրանցվելու դեպքը:

Միաժամանակ հայտնում եմ, որ որ սույն թվականի դեկտեմբերի 3-ին գումարված Ազգային ժողովի հերթական նիստերի օրակարգում ընդգրկված մի շարք օրենքներում նախատեսվող փոփոխությունների փաթեթում ընդգրկված է նաև «Փրկարար ծառայության մասին» օրենքում փոփոխություններ և լրացումներ կատարելու մասին» օրենքի նախագիծը: Հիշյալ նախագիծը բխում է հանրային ծառայության ոլորտում ներկայումս իրականացվող բարեփոխումների տրամաբանությունից:
           Ելնելով վերոգրյալից առաջարկում եմ հաշվի առնել վերոնշյալ նախագծի կարգավորումները:

	1. Ընդունվել է ի գիտություն
2. Ընդունվել է

3. Ընդունվել է ի գիտություն
4. Ընդունվել է
5. Ընդունվել է ի գիտույուն
	1. «Փրկարար ծառայության մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի 2018 թվականի ապրիլի 9-ի ՀՕ-289-Ն 2-րդ հոդվածի համաձայն՝ նշված օրենքում «հանրապետական գործադիր մարմին» բառերը՝ «համապատասխան նախարարություն» բառերով, իսկ «հանրապետական գործադիր մարմնի ղեկավար» բառերը՝ «համապատասխան նախարար» բառերով, ինչը համապատասխանում է «Պետական կառավարման համակարգի մարմինների մասին» ՀՀ օրենքի 6-րդ հոդվածին, համաձայն որի՝ Փրկարար ծառայությունը՝ ի թիվս այլոց, հանդիսանում է Նախարարությանը ենթակա պետական մարմին, իսկ  Նախարարությանը ենթակա մարմնի ենթակայությունը համապատասխան նախարարությանը սահմանում է Կառավարությունը: 

Հաշվի առնելով, որ «Փրկարար ծառայության մասին» ՀՀ օրենքով կարգավորվում են Փրկարար ծառայության գործունեության առանձնահատկությունները Նախագծով նախատեսվել է լրացնել նշված օրենքի 2-րդ հոդվածը:

2. Նախագծում կատարվել է փոփոխություն
3. Նախագծում կատարվել է փոփոխություն:
4. Նախագծում կատարվել է փոփոխություն: 
5. Նախագծում առաջարկվում է Փրկարար ծառայության կադրերի ռեզերվում գրանցել՝ «պաշտոնի իջեցում մեկ աստիճանով» կարգապահական տույժի ենթարկված ծառայողները, եթե այլ պաշտոնում նշանակելը հնարավոր չէ:

	4. 
	Արդարադատության նախարարություն

2019-08-15 թվականի

Թիվ 01/27.1/18350-2019
	1. «Կառավարչական իրավահարաբերությունների կարգավորման մասին» օրենքում լրացում կատարելու մաuին» օրենքի նախագծով առաջարկվում է կարգավորում, համաձայն որի՝  պետական մարմինը, ենթակա պետական մարմինը չեն կարող իրականացնել ձեռնարկատիրական գործունեություն՝ բացառությամբ օրենքով նախատեսված դեպքերի:

Այս առումով անհրաժեշտ է նկատի ունենալ «Կառավարչական իրավահարաբերությունների կարգավորման մասին» օրենքի 5-րդ հոդվածի դրույթները, համաձայն որի՝ պետական մարմինը, ենթակա պետական մարմինը չեն կարող իրականացնել ձեռնարկատիրական գործունեություն:  
Հաշվի առնելով այն հանգամանքը, որ «Փրկարար ծառայության մասին» օրենքում փոփոխություններ և լրացումներ կատարելու մասին» օրենքի նախագծով նախատեսվում է փրկարար ծառայությանը իրավասություն վերապահել՝ մասնավոր սեփականություն հանդիսացող օբյեկտներում իր լիազորություններից բխող աշխատանքների կազմակերպումը ծառայությունների մատուցման միջոցով՝ պայմանագրային հիմունքներով իրականացնելու, գտնում ենք, որ ենթակա մարմինը՝ տվյալ դեպքում փրկարար ծառայությունը նույնպես չի կարող զբաղվել ձեռնարկատիրական գործունեությամբ: 
Բացի այդ, հարկ է նշել, որ նույն օրենքի 5-րդ հոդվածի 3-րդ մասի համաձայն` պետական մարմնի, ենթակա պետական մարմնի կատարած գործառնությունների և մատուցած ծառայությունների համար կարող է գանձվել միայն պետական տուրք՝ օրենքով սահմանված չափով և կարգով: Նույն մոտեցումն ամրագրված է նաև «Պետական կառավարչական հիմնարկների մասին» օրենքի 5-րդ հոդվածի 2-րդ մասով, մասնավորապես՝ հիմնարկը չի կարող իրականացնել ձեռնարկատիրական գործունեություն: Հիմնարկի կատարած գործառնությունների և մատուցած ծառայությունների համար կարող է գանձվել միայն պետական կամ տեղական տուրք կամ տեղական վճար` օրենքով սահմանված չափով և կարգով, բացառությամբ օրենքով նախատեսված դեպքերի:

Այստեղից բխում է, որ օրենսդիրը հստակ սահմանել է պետական մարմնի, ենթակա պետական մարմնի կարգավիճակը, լիազորությունների շրջանակը, մասնավորապես այն, որ նշված մարմինները չեն կարող զբաղվել ձեռնարկատիրական գործունեությամբ և մատուցած ծառայությունների համար կարող է գանձվել միայն պետական տուրք: Մինչդեռ նախագծով փորձ է արվում հակահամակարգային լրացում կատարել` նախատեսելով, որ այնուամենայնիվ պետական մարմինը, ենթակա պետական մարմինը օրենքով նախատեսված դեպքերում կարող են զբաղվել ձեռնարկատիրական գործունեությամբ: 
Ելնելով վերոգրյալից` գտնում ենք, որ ներկայացված լրացումը չի բխում «Կառավարչական իրավահարաբերությունների կարգավորման մասին» օրենքով և «Պետական կառավարչական հիմնարկների մասին» օրենքով ամրագրված հայեցակարգային մոտեցումների պահանջներից:
Միաժամանակ հարկ է նշել, որ ՀՀ արդարադատության նախարարությունը «Կառավարչական իրավահարաբերությունների կարգավորման մասին» օրենքում լրացում կատարելու մաuին» օրենքի նախագծի վերաբերյալ իր նույնաբովանդակ դիրքորոշումը ներկայացրել է սույն թվականի հունիսի 27-ի թիվ 01/27.1/14325-2019 գրությամբ:

2. «Փրկարար ծառայության մասին» օրենքում փոփոխություններ և լրացումներ կատարելու մասին» օրենքի նախագծի /այսուհետ՝ նախագիծ/ 3-րդ հոդվածով լրացվող 5-րդ հոդվածի 1-ին մասի 35-րդ կետի համաձայն՝ փրկարար ծառայության լիազորություններն են՝ փրկարարական ծառայողների (նրանց հավասարեցված անձանց) և նրանց ընտանիքի անդամների սոցիալական երաշխիքների և իրավական պաշտպանության իրականացումը:

Տվյալ դեպքում պարզ չէ, թե ովքեր են հանդիսանում փրկարարական ծառայողներին հավասարեցված անձինք և ինչ իրավական ակտով են նախատեսված:

Այս առումով նկատի ունենալով նախագծին կից ներկայացված ամփոփաթերթում վկայակոչված այն փաստարկները, որ հետագայում նախատեսվում է սահմանել և կարգավորել «կամավոր փրկարարի» ինստիտուտը, ինչպես նաև սահմանել փրկարարներին հավասարեցված անձանց սոցիալական երաշխիքների և իրավական պաշտպանության իրականացումը փրկարար ծառայության լիազորությունների շարքում, գտնում ենք, որ նախագծի 5-րդ հոդվածի 1-ին մասի 35-րդ կետում կիրառվող «նրանց հավասարեցված անձինք» եզրույթն անհրաժեշտ է հանել և օրենքում նախատեսել միայն հիշյալ ինստիտուտի ներդրման հետ միասին:

3. Նախագծի 5-րդ հոդվածով նախատեսվում է կարգավորում, համաձայն որի՝ համապատասխան նախարարության կառուցվածքային ստորաբաժանումներում, դրա համակարգում գործող՝ անկախ կազմակերպաիրավական ձևից, կազմակերպություններում (այդ թվում ուսումնական) առանձնահատկություններից ելնելով առանձին պաշտոններում կարող են նշանակվել փրկարար ծառայողներ՝ սույն օրենքի 31-րդ հոդվածով սահմանված կարգով:

Այս առումով հարկ է նկատի ունենալ, որ «Քաղաքացիական ծառայության մասին» օրենքի 4-րդ հոդվածի 1-ին մասի համաձայն՝ քաղաքացիական ծառայությունը մասնագիտական գործունեություն է, որը կատարվում է օրենքով նշված համապատասխան մարմիններում, այդ թվում՝ Արտակարգ իրավիճակների նախարարությունում, Հայաստանի Հանրապետության օրենսդրությամբ այդ մարմիններին վերապահված լիազորությունների իրականացման նպատակով:

Վերոգրյալից բխում է, որ «Քաղաքացիական ծառայության մասին» օրենքի գործողությունը տարածվում է նաև Արտակարգ իրավիճակների նախարարության քաղաքացիական ծառայության պաշտոնների անվանացանկով նախատեսված պաշտոն զբաղեցնող անձանց վրա, ապա այդ պաշտոններն զբաղեցվում են միայն մրցույթով, հետևաբար փրկարար ծառայողները նույնպես կարող են նշանակվել այդ պաշտոններում միայն մրցույթով:

Հիշյալ համատեքստում անհրաժեշտ է վերանայել նաև նախագծի 7-րդ հոդվածի 1-ին մասով լրացվող 1.1-ին մասի դրույթները: 

4. Նախագծի 6-րդ հոդվածով նախատեսվում է կարգավորում, համաձայն որի՝ առանձին մասնագիտություններով, ինչպես նաև ծառայության առանձնահատկություններով պայմանավորված, փրկարարական ծառայության անցնելու համար կարող են սահմանվել այլ (այդ թվում` տարիքային) պահանջներ: 

Այս առումով անհրաժեշտ է հստակեցնել, թե արդյոք փրկարարական ծառայության անցնելու համար ծառայության առանձնահատկություններով պայմանավորված պահանջներն արդեն իսկ ներառված չեն առանձին մասնագիտություններով փրկարարական ծառայության անցնելու համար սահմանված պահանջների մեջ:

Նույն դիտողության շրջանակում անհրաժեշտ է վերանայել նաև նախագծի 7-րդ հոդվածի 3-րդ  մասի դրույթները: 
5. Նախագծի 10-րդ հոդվածի 1-ին մասով նախատեսվում է փրկարար ծառայության կադրերի ռեզերվում գրանցել նաև օրենսդրությամբ սահմանված կարգով «փրկարարական ծառայությունից ազատում» կարգապահական տույժի ենթարկված փրկարարական ծառայողներին:

Հարկ է նշել, որ «Քաղաքացիական ծառայության մասին» օրենքի 24-րդ հոդվածի 3-րդ մասի համաձայն՝ քաղաքացիական ծառայության կադրերի ռեզերվում, իրենց դիմումի համաձայն, գրանցվում են՝ հաստիքների և (կամ) սույն օրենքի 23-րդ հոդվածով սահմանված դեպքում քաղաքացիական ծառայության պաշտոնի կրճատման, /.../ քաղաքացիական ծառայության պաշտոնի չնշանակվելու, քաղաքացիական ծառայության պաշտոնից ազատվելու կամ ծառայությունը դադարեցնելու որոշումն անվավեր ճանաչվելու և անձին քաղաքացիական ծառայության իր պաշտոնում վերականգնվելու, համապատասխան մարմնի գործունեության դադարման և /.../ քաղաքացիական ծառայության պաշտոնի նշանակվելուն համաձայնություն չտալու դեպքերում:

Այս առումով հարկ է նշել, որ կարգապահական տույժի ենթարկվելը չի կարող դիտարկվել կադրերի ռեզերվում գրանցելու հիմք, ուստի գտնում ենք, որ նախագծի հիշյալ դրույթները պետք համապատասխանեցնել «Քաղաքացիական ծառայության մասին» օրենքի պահանջներին:


	1. Ընդունվել է

2. Ընդունվել է

3. Ընդունվել է ի գիտություն

4. Ընդունվել է ի գիտություն

5. Ընդունվել է 


	1. Նախագծում կատարվել են համապատասխան փոփոխություններ:

2. Նախագծում կատարվել են համապատասխան փոփոխություններ:

3. Նախագծում կատարվել են համապատասխան փոփոխություններ:

4. Փրկարարական ծառայությունում ծառայության անցնելու համար ներկայացվող պահանջները սահմանված են «Փրկարար ծառայության մասին» օրենքի 29-րդ հոդվածով: Տվյալ դեպքում, Նախագծով նախատեսվում է սահմանել այնպիսի իրավակարգավորում, որի պայմաններում Փրկարար ծառայությունում կարող են նշանակվել հաշմանդամություն ունեցող անձինք, ովքեր իրականացնելու են առանձին տեսակի գործառույթներ, որոնք կապված չեն փրկարարական գործունեության հետ:

Միաժամանակ, «Հայաստանի Հանրապետությունում հաշմանդամների սոցիալական պաշտպանության մասին» և «Զբաղվածության մասին» օրենքներով որոշակիորեն չեն նախատեսվում կարգավորումներ, որոնք սահմանում են հաշմանդամություն ունեցող անձանց նշանակման  հնարավորությունը «Հանրային ծառայության մասին» օրենքով սահմանված պետական ծառայության առանձին տեսակներում, որոնց իրականացման առանձնահատկությունները սահմանվում են համապատասխան օրենքներով, որոնք սահմանում են ծառայության անցնելու նվազագույն պահանջները:
5. Նախագծում կատարվել է համապատասխան փոփոխություն:



	5. 
	Արդարադատության նախարարություն
2020-02-13

թիվ 01/27.1/1537-2020 գրություն
	1. «Փրկարար ծառայության մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ նախագիծ) 4-րդ հոդվածի 1-ին մասով նախատեսվում է կարգավորում, համաձայն որի՝ համապատասխան նախարարության կառուցվածքային ստորաբաժանումներում, դրա համակարգում գործող՝ անկախ կազմակերպաիրավական ձևից, կազմակերպություններում (այդ թվում ուսումնական) առանձնահատկություններից ելնելով առանձին պաշտոններում կարող են նշանակվել փրկարար ծառայողներ՝ սույն օրենքի 31-րդ հոդվածով սահմանված կարգով:

Այս առումով հարկ է նկատի ունենալ, որ «Քաղաքացիական ծառայության մասին» օրենքի 4-րդ հոդվածի 1-ին մասի համաձայն՝ քաղաքացիական ծառայությունը մասնագիտական գործունեություն է, որը կատարվում է օրենքով նշված համապատասխան մարմիններում, այդ թվում՝ Արտակարգ իրավիճակների նախարարությունում, Հայաստանի Հանրապետության օրենսդրությամբ այդ մարմիններին վերապահված լիազորությունների իրականացման նպատակով:

Վերոգրյալից բխում է, որ «Քաղաքացիական ծառայության մասին» օրենքի գործողությունը տարածվում է նաև Արտակարգ իրավիճակների նախարարության քաղաքացիական ծառայության պաշտոնների անվանացանկով նախատեսված պաշտոն զբաղեցնող անձանց վրա, և այդ պաշտոններն զբաղեցվում են միայն մրցույթով, հետևաբար փրկարար ծառայողները նույնպես կարող են նշանակվել այդ պաշտոններում միայն մրցույթով:

Հիշյալ համատեքստում անհրաժեշտ է վերանայել նաև նախագծի 7-րդ հոդվածի 1-ին մասով լրացվող 1.1-ին մասի դրույթները: 

2. Նախագծի 6-րդ հոդվածով նախատեսվում է կարգավորում, համաձայն որի՝ առանձին մասնագիտություններով, ինչպես նաև ծառայության առանձնահատկություններով պայմանավորված, փրկարարական ծառայության անցնելու համար կարող են սահմանվել այլ (այդ թվում` տարիքային) պահանջներ: 
Այս առումով անհրաժեշտ է հստակեցնել, թե արդյոք փրկարարական ծառայության անցնելու համար ծառայության առանձնահատկություններով պայմանավորված պահանջներն արդեն իսկ ներառված չեն առանձին մասնագիտություններով փրկարարական ծառայության անցնելու համար սահմանված պահանջների մեջ:
Նույն դիտողության շրջանակում անհրաժեշտ է վերանայել նաև նախագծի 7-րդ հոդվածի 5-րդ  մասի դրույթները: 

3. Միևնույն ժամանակ հարկ է նշել, որ Հայաստանի Հանրապետության արդարադատության նախարարությունն իր նույնաբովանդակ դիրքորոշումը ներկայացրել է 2019 թվականի օգոստոսի 15-ի թիվ 01/27.1/18350-2019 գրությամբ, որին ամփոփաթերթում անդրադարձ չի կատարվել:


	1. Ընդունվել է 
2. Ընդունվել է

3. Ընդունվել է ի գիտություն
	1. Նախագծով կատարվել են համապատասխան փոփոխություններ:
2. Փրկարարական 
ծառայությունում ծառայության անցնելու համար ներկայացվող պահանջները սահմանված են «Փրկարար ծառայության մասին» օրենքի 29-րդ հոդվածով: Տվյալ դեպքում, Նախագծով նախատեսվում է սահմանել այնպիսի իրավակարգավորում, որի պայմաններում Փրկարար ծառայությունում կարող են նշանակվել հաշմանդամություն ունեցող անձինք, ովքեր իրականացնելու են առանձին տեսակի գործառույթներ, որոնք կապված չեն փրկարարական գործունեության հետ:

Միաժամանակ, «Հայաստանի Հանրապետությունում հաշմանդամների սոցիալական պաշտպանության մասին» և «Զբաղվածության մասին» օրենքներով որոշակիորեն չեն նախատեսվում կարգավորումներ, որոնք սահմանում են հաշմանդամություն ունեցող անձանց նշանակման  հնարավորությունը «Հանրային ծառայության մասին» օրենքով սահմանված պետական ծառայության առանձին տեսակներում, որոնց իրականացման առանձնահատկությունները սահմանվում են համապատասխան օրենքներով, որոնք սահմանում են ծառայության անցնելու նվազագույն պահանջները:

3. Արդարադատության նախարարության կողմից 2019 թվականի օգոստոսի 15-ի թիվ 01/27.1/18350-2019 գրությամբ ներկայացված դիրքորոշման հիման վրա Նախագիծը ենթարկվել է փոփոխությունների: 

	6. 
	Վարչապետի աշխատակազմի 

քաղաքացիական ծառայության 

գրասենյակ

2020-03-18

թիվ 42/43.1/10720-2020 գրություն
	«Փրկարար ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ առկա են հետևյալ առաջարկությունները: Նախագծի՝

1) 2-րդ հոդվածն անհրաժեշտ է հանել, քանի որ «Պետական կառավարման համակարգի մարմինների մասին» օրենքի 6-րդ հոդվածով արդեն իսկ սահմանված է, որ Փրկարար ծառայությունը նախարարության ենթակա մարմին է և նախարարությանը ենթակա մարմնի ենթակայությունը համապատասխան նախարարությանը սահմանում է Կառավարությունը: Այսինքն, օրենսդիրը հիշյալ հարցի կարգավորման լիազորությունն արդեն իսկ վերապահել է Կառավարությանը՝ լիազորելով իր ենթաօրենսդրական ակտով սահմանել համապատասխան նախարարությանը Փրկարար ծառայության ենթակայության հարցը: Վերոնշյալ առաջարկությունը Վարչապետի աշխատակազմի քաղաքացիական ծառայության գրասենյակի (այսուհետ՝ Գրասենյակ) կողմից արվել է նաև 2019 թվականի դեկտեմբերի 5-ի թիվ 42/43.1/53763-2019 գրությամբ (այսուհետ՝ Գրություն) և դիրքորոշումը չի փոխվել.

2) 4-րդ հոդվածի անհրաժեշտությունը չկա, քանի որ այդ հարաբերությունները կարգավորվում են «Հայաստանի Հանրապետությունում հաշմանդամների սոցիալական պաշտպանության մասին» և «Զբաղվածության մասին» օրենքներով, և նույնիսկ «Զբաղվածության մասին» օրենքի 20-րդ հոդվածի 2-րդ մասով Կազմակերպությունների համար, անկախ սեփականության ձևից, սահմանվում է աշխատատեղերի պարտադիր ապահովման նորմատիվ (այսուհետ` քվոտա)` հաշմանդամություն ունեցող և տարիքային կենսաթոշակի իրավունք տվող՝ տարիքը չլրացած անձի աշխատանքի տեղավորման համար: Նշված առաջարկությունը Գրասենյակի կողմից արվել է Գրությամբ և դիրքորոշումը չի փոխվել:

Բացի այդ, մինչև 2020 թվականի հունվարի 21-ին Ազգային ժողովի կողմից ընդունված «Փրկարար ծառայության մասին» օրենքում փոփոխություններ և լրացումներ կատարելու մասին» ՀՕ-19-Ն օրենքի ուժի մեջ մտելը (այսուհետ՝ Օրենք), գործող օրենքի 29-րդ հոդվածով նախատեսվում էր, որ փրկարար ծառայությունում ծառայության կարող է անցնել այն քաղաքացին, որն առողջական վիճակով և ֆիզիկական պատրաստականությամբ ունակ է կատարելու փրկարարական ծառայողի պարտականությունները: Սակայն, Օրենքով փոփոխություն է կատարվել վերոնշյալ հոդվածում և նախատեսվել է, որ փրկարար  ծառայության պաշտոն զբաղեցնելու իրավունք ունեն  փրկարարական  ծառայության տվյալ պաշտոնի անձնագրով ներկայացվող պահանջները բավարարող ՀՀ քաղաքացիները: Այսինքն՝ ելնելով տվյալ պաշտոնի գործառույթներից հնարավոր է պաշտոնի անձնագրում չսահմանել առողջական վիճակին և ֆիզիկական պատրաստականությանը վերաբերող նորմեր: Սակայն, հարկ է նկատի ունենալ, որ այս դեպքում քննարկման առարկա կարող է հանդիսանալ տվյալ պաշտոնի՝ փրկարար ծառայության պաշտոն համարվելու հարցը։

Ելնելով վերոգրյալից, անհրաժեշտ է հանել Նախագծի 4-րդ հոդվածը.

3) 7-րդ հոդվածը, որի համաձայն նախատեսվում է, որ ծառայությունում աշխատանքային առանձնահատկություններով պայմանավորված կարող են սահմանվել այլ (այդ թվում` տարիքային) պահանջներ՝ նույնպես անհրաժեշտ է  հանել, քանի որ այն համակարգային առումով փոխկապակցված է Նախագծի 4-րդ հոդվածով նախատեսվող փոփոխություններին.
4) 8-րդ հոդվածը, որի համաձայն՝ գործող օրենքի 31-րդ հոդվածի 3-րդ մասով նախատեսված անձնական գործի վարման և զինկոմիսարիատում հաշվառման դրույթները չեն տարածվում սույն օրենքի 12-րդ հոդվածի 3-րդ մասով և 29-րդ հոդվածով սահմանված ծառայության առանձնահատություններով պայմանավորված փրկարար ծառայությունում անցած աշխատողների նկատմամբ, նույնպես անհրաժեշտ է հանել, քանի որ Օրենքի խմբագրության համաձայն՝ փրկարար ծառայության պաշտոն զբաղեցնող ծառայողների համար վարվում է ծառայողի անձնական գործ: Իսկ անձնական գործը վարելու կարգը և առանձնահատկությունները սահմանվում են հանրային ծառայությունը համակարգող փոխվարչապետի որոշմամբ: Այսինքն՝ փրկարար ծառայողների անձնական գործերի համապատասխան զինկոմիսարիատներում հաշվառման վերաբերյալ դրույթները խմբագրվել են, և նախագծով առաջարկվող լրացման անհրաժեշտությունը բացակայում է. 

5) 9-րդ հոդվածն անհրաժեշտ է հանել, քանի որ փրկարար ծառայության պաշտոնները զբաղեցվում են մրցույթով՝ համապատասխանելով տվյալ պաշտոնի անձնագրով ներկայացվող պահանջներին: Բացի այդ, փրկարար ծառայության թափուր պաշտոն զբաղեցնելու համար անցկացվող մրցույթը հիմնված է հավասար հնարավորությունների վրա՝ ապահովելով հավասար պայմաններ բոլորի համար.

6) 13-րդ հոդվածով շարադրվող 64-րդ հոդվածի 1-ին մասով խմբագրվող 1-ին մասի՝

ա. 1-ին կետով նախատեսվում է, որ փրկարար ծառայության կադրերի ռեզերվում գրանցվում են սույն օրենքի 58-րդ հոդվածի 1-ին մասի «գ» կետով սահմանված կարգապահական տույժի ենթարկված ծառայողները: Սակայն Օրենքով փոփոխություն է կատարվել 58-րդ հոդվածում, և որի համաձայն 58-րդ հոդվածի 1-ին մասը «գ» կետ չունի, ինչպես նաև հանվել է «պաշտոնի իջեցում՝ մեկ աստիճանով» կարգապահական տույժի տեսակը:

Ելնելով վերոգրյալից անհրաժեշտ է հանել Նախագծի 13-րդ հոդվածի 1-ին մասով խմբագրվող 1-ին մասի 1-ին կետը.

բ. 4-րդ կետն անհարժեշտ է հանել, քանի որ Օրենքով 29-րդ հոդվածի 4-րդ մասը շարադրվում է նոր խմբագրությամբ, որն ուժի մեջ կմտնի փրկարար ծառայության պաշտոն զբաղեցնելու մրցույթի կարգը սահմանելու մասին Կառավարության որոշումն ուժի մեջ մտնելու օրը, և որի արդյունքում այլ մարմիններից փրկարար ծառայություն տեղափոխում չի իրականացվելու և փրկարար ծառայության պաշտոնները զբաղեցվելու են մրցույթով:
Բացի այդ, զինված ուժերի, ազգային անվտանգության, ոստիկանության լիազոր մարմինների ծառայողների տեղափոխումը չի կարող կադրերի ռեզերվում գրանցվելու հիմք հանդիսանալ՝ մինչև փրկարար ծառայությունում նրանց պաշտոնի նշանակումը, քանի որ կադրերի ռեզերվի նպատակը համապատասխան մարմնում պաշտոնից ազատված ծառայողներին կադրերի ռեզերվում գրանցելն է.

գ. 5-րդ կետով նախատեսվում է, որ կադրերի ռեզերվում գրանցվում են համապատասխան նախարարի հրամանով՝ ծառայողական անհրաժեշտությամբ պայմանավորված, որը սակայն ընդունելի չէ, քանի որ պետք է օրենքով հստակ սահմանվի ռեզերվում գրանցվելու դեպքը: Նշված առաջարկությունը Գրասենյակի կողմից արվել է Գրությամբ, և դրանում արտահայտած դիրքորոշումը չի փոխվել.

7) 14-րդ  հոդվածով  նախատեսվում  է խմբրագրել գործող օրենքի 75-րդ հոդվածի 1-ին մասը, ըստ այդմ փրկարար ծառայողները և նրանց ընտանիքի անդամները (այդ թվում` կենսաթոշակառուները ու նրանց ընտանիքների անդամները)  ապահովվում են անվճար որակյալ բուժօգնությամբ Հայաստանի Հանրապետության  տարածքում գործող բոլոր կարգի բուժհիմնարկներում(...): Հաշվի առնելով, որ առաջարկվող փոփոխությամբ փոխվում է փրկարար ծառայողների անվճար բուժօգնություն ստանալու սոցիալական երաշխիքից օգտվողների սուբյեկտային կազմը (կենսաթոշակառուներ ու նրանց ընտանիքների անդամներ), ինչպես նաև Նախագծին կից ներկայացված հիմնավորման մեջ հիշյալ փոփոխության վերաբերյալ հիմնավորումների բացակայությունը՝ առաջարկում ենք լրացուցիչ քննարկել ֆինանսների, առողջապահության և սոցիալական ապահովության ոլորտներում քաղաքականություն մշակող և իրականացնող պետական մարմինների շրջանակում։ Միևնույն ժամանակ, գտնում ենք, որ համանման հատկանիշներով այլ պետական ծառայողների (քրեակատարողական, հարկադիր կատարման ծառայության) սոցիալական երաշխիքների տրամադրման տարբերակված մոտեցումը կարող է հանգեցնել Կառավարության որդեգրած՝ հանրային ծառայության ոլորտում սոցիալական երաշխիքների հավասարակշռման քաղաքականության խախտման։

7. Ընդունվել է ի գիտություն
	1. «Փրկարար ծառայության մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի 2018 թվականի ապրիլի 9-ի ՀՕ-289-Ն 2-րդ հոդվածի համաձայն՝ նշված օրենքում «հանրապետական գործադիր մարմին» բառերը՝ «համապատասխան նախարարություն» բառերով, իսկ «հանրապետական գործադիր մարմնի ղեկավար» բառերը՝ «համապատասխան նախարար» բառերով, ինչը համապատասխանում է «Պետական կառավարման համակարգի մարմինների մասին» ՀՀ օրենքի 6-րդ հոդվածին, համաձայն որի՝ Փրկարար ծառայությունը՝ ի թիվս այլոց, հանդիսանում է Նախարարությանը ենթակա պետական մարմին, իսկ  Նախարարությանը ենթակա մարմնի ենթակայությունը համապատասխան նախարարությանը սահմանում է Կառավարությունը: 

Հաշվի առնելով, որ «Փրկարար ծառայության մասին» ՀՀ օրենքով կարգավորվում են Փրկարար ծառայության գործունեության առանձնահատկությունները Նախագծով նախատեսվել է լրացնել նշված օրենքի 2-րդ հոդվածը:
2. Նախագծի 4-րդ հոդվածով նախատեսվող կարգավորումները լրամշակվել են: Միաժամանակ, Նախագծով նախատեսվում է սահմանել այնպիսի իրավակարգավորում, որի պայմաններում Փրկարար ծառայությունում կարող են ընդգրկվել հաշմանդամություն ունեցող անձինք, ովքեր իրականացնելու են առանձին տեսակի գործառույթներ, որոնք կապված չեն փրկարարական գործունեության հետ` հաշվի առնելով, որ «Հայաստանի Հանրապետությունում հաշմանդամների սոցիալական պաշտպանության մասին» և «Զբաղվածության մասին» օրենքներով որոշակիորեն չեն նախատեսվում կարգավորումներ, որոնք սահմանում են հաշմանդամություն ունեցող անձանց նշանակման  հնարավորությունը «Հանրային ծառայության մասին» օրենքով սահմանված պետական ծառայության առանձին տեսակներում, որոնց իրականացման առանձնահատկությունները սահմանվում են համապատասխան օրենքներով, որոնք սահմանում են ծառայության անցնելու նվազագույն պահանջները:

3. Նախագծի նշված հոդվածը համապատասխանեցվել է Նախագծի 4-րդ հոդվածին:
4. Նախագծում կատարվել է համապատասխան փոփոխություն
5. Նախագծում կատարվել է համապատասխան փոփոխություն
6. Նախագծում կատարվել է համապատասխան փոփոխություն
7. Նախագծի հիմնավորման մեջ կատարվել է համապատասխան լրացումը


	7. 
	Արդարադատության նախարարություն
2020-03-26 թվականի
թիվ 01/27.1/7038-2020 գրություն
	1. ««Փրկարար ծառայության մասին» օրենքում փոփոխություններ և լրացումներ կատարելու մասին» օրենքի լրամշակված նախագծի (այսուհետ՝ Նախագիծ) 3-րդ հոդվածով շարադրվող խմբագրության 1-ին մասի 29-րդ և 30-րդ կետերով նախատեսվում է, որ՝ Փրկարար ծառայության լիազորություն՝ «Քաղաքացիական պաշտպանության մասին» օրենքի համաձայն անհատական պաշտպանության միջոցների և քիմիական հետախուզության սարքերի պիտանելիության որոշումն ու եզրակացության տրամադրումը: Այս առումով հարկ է նշել, որ «Քաղաքացիական պաշտպանության մասին» օրենքում բացակայում են Փրկարար ծառայության կողմից քիմիական հետախուզության սարքերի պիտանելիության որոշելու և եզրակացության տրամադրման վերաբերյալ դրույթները:
2. Նախագծի 4-րդ հոդվածի «նոր» բառն անհրաժեշտ է փոխարինել «հետևյալ բովանդակությամբ» բառերով:
3. Նախագծի 4-րդ հոդվածով լրացվող 3-5-րդ մասերով նախատեսվում է, որ՝ պարտադիր զինվորական ծառայության, առողջական վիճակի, ինչպես նաև ֆիզիկական պատրաստվածության հետ անմիջականորեն չկապված առանձին գործառույթների իրականացման համար Փրկարարական ծառայությունում կարող են ընդգրկվել նաև հաշմանդամություն ունեցող անձինք, ովքեր լրիվ կամ մասնակի կորցրել են ինքնուրույն տեղաշարժվելու կարողությունը կամ հնարավորությունը: Հիշյալ անձանց նկատմամբ չեն կիրառվում սույն օրենքով ծառայության անցնելու համար նախատեսված՝ պարտադիր զինվորական ծառայության, առողջական վիճակի և ֆիզիկական պատրաստվածության հետ կապված պահանջները և տվյալ հարաբերություններին վերաբերող հարցերը կարգավորվում են սույն օրենքով, Հայաստանի Հանրապետության աշխատանքային օրենսգրքով և «Հայաստանի Հանրապետությունում հաշմանդամների սոցիալական պաշտպանության մասին» օրենքով: 
Միևնույն ժամանակ նախագծի 9-րդ հոդվածով նախատեսվում է օրենքի 29-րդ հոդվածում նախատեսել կարգավորում, համաձայն որի՝ առանձին մասնագիտություններով, ինչպես նաև ծառայությունում աշխատանքային առանձնահատկություններով պայմանավորված փրկարար ծառայության անցնելու համար կարող են սահմանվել այլ պահանջներ: 

Այս առումով հարկ է նշել, որ «Փրկարար ծառայության մասին» օրենքի 29-րդ հոդվածի 3-րդ մասին համապատասխան ընդունված Հայաստանի Հանրապետության կառավարության 2006 թվականի հունվարի 26-ին «Առանձին մասնագիտություններով փրկարարական ծառայության անցնելու համար տարիքային և այլ պահանջներն ու այդ մասնագիտությունների ցանկը սահմանելու մասին» N 56-Ն որոշմամբ նախատեսված են կարգավորումներ միայն վարորդի և բժշկի հաստիքների դեպքում փրկարարական ծառայության ընդունվելու պահանջների վերաբերյալ: Այսինքն՝ նախագծի կարգավորմամբ ստացվում է, որ ինչպես առանձին մասնագիտությունների, այնպես էլ  ծառայությունում աշխատանքային առանձնահատկություններով պայմանավորված /տվյալ դեպքում՝ խոսք է գնում  հաշմանդամություն ունեցող անձանց մասին/ փրկարար ծառայության անցնելու համար մասնագիտությունների ցանկը և պահանջները նույնպես սահմանվելու են ՀՀ փոխվարչապետի կողմից:

Մինչդեռ անհրաժեշտ է նկատի ունենալ, որ «Հանրային ծառայության մասին» օրենքի 2-րդ հոդվածի 1-ին մասի համաձայն՝ օրենքի գործողությունը տարածվում է հանրային իշխանության մարմինների վրա, ինչպես նաև հանրային պաշտոններ և հանրային ծառայության պաշտոններ զբաղեցնող անձանց վրա:

Նույն օրենքի 3-րդ հոդվածի համաձայն՝ պետական ծառայությունը մասնագիտական գործունեություն է, որն ուղղված է Հայաստանի Հանրապետության օրենսդրությամբ պետական մարմիններին վերապահված լիազորությունների իրականացմանը։ Պետական ծառայությունն ընդգրկում է քաղաքացիական ծառայությունը, դիվանագիտական ծառայությունը, մաքսային ծառայությունը, հարկային ծառայությունը, փրկարար ծառայությունը, /.../:

Նույն օրենքի 15-րդ հոդվածի համաձայն՝ պետական ծառայության յուրաքանչյուր տեսակ և համայնքային ծառայություն ունեն պաշտոնների անվանացանկ: Պետական և տեղական ինքնակառավարման մարմիններում նախատեսվում է հաստիքացուցակ: Հաստիքացուցակում ներառվում են տվյալ մարմնի բոլոր պաշտոնները, այդ թվում` քաղաքացիական աշխատանք և տեխնիկական սպասարկում իրականացնող անձանց:

 «Քաղաքացիական ծառայության մասին» օրենքի 2-րդ հոդվածի համաձայն՝ նախարարություններին ենթակա պետական մարմիններում պետական ծառայության հարաբերությունները կարգավորվում են սույն օրենքով, եթե այլ օրենքներով առանձնահատկություններ սահմանված չեն:

«Փրկարար ծառայության մասին» օրենքի 4-րդ հոդվածի համաձայն՝ Փրկարարական ծառայության ծառայող է համարվում փրկարար ծառայության պաշտոնների անվանացանկով նախատեսված պաշտոն զբաղեցնող Հայաստանի Հանրապետության այն քաղաքացին, որն ունի սույն օրենքի 14-րդ հոդվածով սահմանված կոչում ու տվել է երդում կամ սույն օրենքով սահմանված կարգով գտնվում է կադրերի ռեզերվում: Փրկարարական ծառայության ծառայողը (այսուհետ` ծառայող) պետական ծառայող է:

Վերոգրյալ կարգավորումներից պարզ է դառնում, որ փրկարար ծառայությունը իրականացվում է փրկարար ծառայության պաշտոնների անվանացանկով նախատեսված պաշտոն զբաղեցնող անձանց կողմից, իսկ նախարարության հաստիքացուցակում կարող են ներառվել միայն տվյալ մարմնի պաշտոնները, այդ թվում քաղաքացիական աշխատանք և տեխնիկական սպասարկում իրականացնող անձինք:  Հետևաբար հաշմանդամություն ունեցող անձանց համար, ովքեր լրիվ կամ մասնակի կորցրել են ինքնուրույն տեղաշարժվելու կարողությունը կամ հնարավորությունը, չեն կարող սահմանվել այլ պահանջներ և վերջիններս կարող են զբաղեցնել միայն հաստիքացուցակով նախատեսված պաշտոններ:

Վերոգրյալի համատեքստում անհրաժեշտ է համապատասխան փոփոխություններ կատարել նախագծի 4-րդ հոդվածով լրացվող 12-րդ հոդվածի 5-րդ մասում՝ տվյալ իրավահարաբերությունները կարգավորող ակտերի մասով, ինչպես նաև նախագծի 7-րդ և 8-րդ հոդվածներում:
4. Նախագծի 9-րդ հոդվածով լրացվող 4.1-մասով նախատեսվում է, որ՝ օրենքի 32- հոդվածով սահմանված հանրային ծառայության, մասնագիտական աշխատանքային և պաշտոնի անձնագրով պահանջվող աշխատանքի բնագավառում աշխատանքային ստաժին վերաբերող չափանիշները չեն տարածվում սույն օրենքին և «Քաղաքացիական ծառայության մասին» օրենքին համապատասխան անցկացվող արտաքին և ներքին մրցույթներին մասնակցության համար դիմած և մրցույթի անցկացման պահին Փրկարարական ծառայության ծառայող համարվող անձանց վրա: Այս առումով պարզ չէ և լրացուցիչ հիմնավորման կարիք ունի, թե փրկարար ծառայողների որ շրջանակին է վերաբերում և ինչով է պայմանավորված «Քաղաքացիական ծառայության մասին» օրենքին համապատասխան անցկացվող արտաքին և ներքին մրցույթներին մասնակցության համար դիմած և մրցույթի անցկացման պահին Փրկարարական ծառայության ծառայող համարվող անձանց վրա ստաժին վերաբերող չափանիշները չտարածելը:
5. Նախագծի 10-րդ հոդվածով լրացվող 3-րդ մասով նախատեսվում է, որ՝ ծառայողի ցանկությամբ և պաշտոնի նշանակելու իրավասություն ունեցող պաշտոնատար անձի համաձայնության դեպքում ծառայողը կարող է տեղափոխվել կառուցվածքային ստորաբաժանումների հավասարազոր պաշտոնին կամ  իր զբաղեցրած պաշտոնին համապատասխանող խմբում` ոչ ավելի, քան երկու աստիճանով ցածր պաշտոնի և (կամ) ծառայության այլ վայր` տվյալ պաշտոնում առնվազն վեց ամիս ծառայելուց հետո: Այս առումով հարկ է նշել, որ «Փրկարար ծառայության մասին» օրենքի 35-րդ հոդվածի 2-րդ մասով նախատեսված է, որ Փրկարարական ծառայողի տեղափոխում, փոխադրում իրականացվում է տվյալ պաշտոնում առնվազն մեկ տարվա ծառայությունից հետո: Վերոգրյալը հաշվի առնելով՝ գտնում ենք, որ նախագծի դրույթներն անհրաժեշտ է համապատասխանեցնել «Փրկարար ծառայության մասին» օրենքի 35-րդ հոդվածի դրույթներին:
6. Նախագծի 13-րդ հոդվածի 1-ին մասով նոր խմբագրությամբ շարադրվող 64-րդ հոդվածի 1-ին մասի 1-ին կետի «1-ին մասի» բառերն անհրաժեշտ է փոխարինել «2-րդ մասի» բառերով:

Նախագծի 13-րդ հոդվածի 1-ին մասով նոր խմբագրությամբ շարադրվող 64-րդ հոդվածի 1-ին մասի 5-րդ կետի համաձայն՝ կադրերի ռեզերվում գրանցվում են համապատասխան նախարարի հրամանով՝ ծառայողական անհրաժեշտությամբ պայմանավորված: 

Այս առումով գտնում ենք, որ «ծառայողական անհրաժեշտությամբ պայմանավորված» եզրույթի գնահատողական բնույթը կարող է տարաբնույթ մեկնաբանությունների և չարաշահումների տեղիք տալ, հետևաբար իրավական որոշակիության ապահովման տեսանկյունից անհրաժեշտ է օրենքում հստակ սահմանել կադրերի ռեզերվում գտնվելու հիմքերը:
	1. Ընդունվել է
2. Ընդունվել է

3. Ընդունվել է

4. Ընդունվել է

5. Ընդունվել է

6. Ընդունվել է
	1. Նախագծում կատարվել է համապատասխան փոփոխությունը
2. Նախագծում կատարվել է համապատասխան փոփոխությունը

3. Նախագծում կատարվել է համապատասխան փոփոխությունը

4. Նախագծի նշված հոդվածը հանվել է

5. Նախագծում կատարվել է համապատասխան փոփոխություն

6. Նախագծում կատարվել են համապատասխան փոփոխություններ

	8. 
	Վարչապետի աշխատակազմ
2020-04-30

թիվ 02/09.1/15848-2020 գրություն
	Նախագծի՝

1) 2-րդ հոդվածն անհրաժեշտ է հանել, քանի որ «Պետական կառավարման համակարգի մարմինների մասին» օրենքի 6-րդ հոդվածով արդեն իսկ սահմանված է, որ Փրկարար ծառայությունը նախարարության ենթակա մարմին է և նախարարությանը ենթակա մարմնի ենթակայությունը համապատասխան նախարարությանը սահմանում է Կառավարությունը: Այսինքն, օրենսդիրը հիշյալ հարցի կարգավորման լիազորությունն արդեն իսկ վերապահել է Կառավարությանը՝ լիազորելով իր ենթաօրենսդրական ակտով սահմանել համապատասխան նախարարությանը Փրկարար ծառայության ենթակայության հարցը: Վերոնշյալ առաջարկությունը Վարչապետի աշխատակազմի քաղաքացիական ծառայության գրասենյակի (այսուհետ՝ Գրասենյակ) կողմից արվել է նաև 2019 թվականի դեկտեմբերի 5-ի թիվ 42/43.1/53763-2019 և 2020 թվականի մարտի 18-ի թիվ 42/43.1/10720-2020 գրություններով (այսուհետ՝ Գրություն) և դիրքորոշումը չի փոխվել.

2) 4-րդ հոդվածով սահմավում է, որ պարտադիր զինվորական ծառայության, առողջական վիճակի, ինչպես նաև ֆիզիկական պատրաստվածության հետ անմիջականորեն չկապված առանձին գործառույթների իրականացման համար Փրկարարական ծառայությունում կարող են ընդգրկվել նաև հաշմանդամություն ունեցող անձինք, այսինքն՝ նրանք Փրկարար ծառայությունում փրկարար ծառայության չեն անցնում և փրկարար ծառայողներ չեն համարվելու, իսկ այս դեպքում հաշմանդամներին վերաբերող հարաբերությունները արդեն իսկ կարգավորված են «Հայաստանի Հանրապետությունում հաշմանդամների սոցիալական պաշտպանության մասին» և «Զբաղվածության մասին» օրենքներով, և նույնիսկ «Զբաղվածության մասին» օրենքի 20-րդ հոդվածի 2-րդ մասով Կազմակերպությունների համար, անկախ սեփականության ձևից, սահմանվում է աշխատատեղերի պարտադիր ապահովման նորմատիվ (այսուհետ` քվոտա)` հաշմանդամություն ունեցող և տարիքային կենսաթոշակի իրավունք տվող՝ տարիքը չլրացած անձի աշխատանքի տեղավորման համար: Նշված առաջարկությունը Գրասենյակի կողմից արվել է նաև Գրությամբ և դիրքորոշումը չի փոխվել: Գտնում ենք, որ Օրենքը նման կարգավորումներով ծանրաբեռնելու անհրաժեշտություն չկա, իսկ առաջարկվող կարգավորումների բացակայությամբ որևէ իրավական արգելք գոյություն չունի համապատասխան պաշտոնի անձնագրի պահանջները բավարարելու դեպքում հաշմանդամություն ունեցող քաղաքացու կողմից տվյալ պաշտոնը օրենքով սահմանված կարգով զբաղեցնելու համար։

 Բացի այդ, Նախագծին կից ներկայացված ամփոփաթերթում, որպես 4-րդ հոդվածի վերաբերյալ Գրասենյակի կողմից ներկայացված դիտարկումները մասնակի ընդունելու հիմնավորում նշվում է հետևյալը՝ «Նախագծով նախատեսվում է սահմանել այնպիսի իրավակարգավորում, որի պայմաններում Փրկարար ծառայությունում կարող են ընդգրկվել հաշմանդամություն ունեցող անձինք, ովքեր իրականացնելու են առանձին տեսակի գործառույթներ, որոնք կապված չեն փրկարարական գործունեության հետ (…)»: Այս կապակցությամբ վերահաստատում ենք մեր դիրքորոշումն առ այն, որ փրկարարական գործառույթներ չունեցող կամ փրկարարական գործունեության հետ չկապված պաշտոնները փրկարար ծառայության պաշտոններ չեն կարող համարվել։
Հաշվի առնելով վերոգրյալը, ինչպես նաև Գրությամբ ներկայացված դիրքորոշումները հայտնում ենք, որ Նախագծի 4-րդ հոդվածն անհրաժեշտ է հանել.

3) 8-րդ հոդվածն անհրաժեշտ է  հանել, քանի որ այն համակարգային առումով փոխկապակցված է Նախագծի 4-րդ հոդվածով նախատեսվող փոփոխությունների հետ.

4) Նախագծի 12-րդ հոդվածով նախատեսվում է Օրենքի 58-րդ հոդվածի 2-րդ մասը լրացնել նոր «դ» և «ե» կետերով։ Ըստ այդմ, Լիազոր մարմնի ուսումնական հաստատությունում առկա ուսուցմամբ սովորողների նկատմամբ, բացի Օրենքով սահմանված կարգապահական տույժերը, նախատեսվում է նաև պաշտոնի իջեցում՝ մեկ աստիճանով և կոչման իջեցում՝ մեկ աստիճանով կարգապահական տույժերի տեսակներ։ Միևնույն ժամանակ, Նախագծի 13-րդ հոդվածի 1-ին կետով շարադրվող 64-րդ հոդվածի 1-ին մասով նախատեսվում է, որ փրկարար ծառայության կադրերի ռեզերվում գրանցվում են սույն օրենքի 58-րդ հոդվածի 2-րդ մասի «դ» կետով սահմանված կարգապահական տույժի ենթարկված ծառայողները, եթե այլ պաշտոնում նշանակելը հնարավոր չէ:
Հարկ է նշել, որ հիշյալ փոփոխությունները Նախագծում նախկինում ներառված չեն եղել, և Նախագծին կից ներկայացված հիմնավորումներում անհրաժեշտ է անդրադառնալ թե ինչ էական առանձնահատկության հաշվառմամբ է առանձնացվել փրկարար ծառայողների այն խումբը (ուսումնական հաստատության սովորողներ), որոնց նկատմամբ նախատեսվում է սահմանել կարգապահական տույժի լրացուցիչ տեսակ՝ պաշտոնի իջեցում՝ մեկ աստիճանով։ Այս առումով, հարկ է նկատի ունենալ, որ հանրային ծառայության առանձին տեսակները, ինչպես նաև քաղաքացիական ծառայությունը կարգավորող օրենքների դրույթների մոտարկման և միասնականության ապահովման նպատակով, հաշվի առնելով աշխատանքային հարաբերությունների կայունության սկզբունքը՝ «պաշտոնի իջեցում՝ մեկ աստիճանով» կարգապահական տույժը հետևողական կերպով հանվել է տույժերի տեսակների շրջանակից։ 

5) Հիմնավորման կարիք ունի նախագծի 11-րդ հոդվածով առաջարկվող տաիրքային ցենզի փոփոխությունը, քանի որ հակասում է «Պետական ոչ առևտրային կազմակերպությունների մասին» ՀՀ օրենքի 16-րդ հոդվածի 3-րդ մասի բ) պարբերությամբ սահմանված կարգավորմանը:

6) Նախագծի 13-րդ հոդվածի 4-րդ մասով առաջարկվող լրացումը, մասնավորապես «3.1. Օտարերկրյա պետությունների համապատասխան ուսումնական հաստատություններ պետական պատվերի շրջանակներում ուսման գործուղված ծառայողն ազատվում է զբաղեցրած պաշտոնից, գործուղման ամբողջ ժամանակահատվածում գրանցվում է փրկարարական ծառայության կադրերի ռեզերվում և կադրերի ռեզերվում գտնվելու ամբողջ ժամանակահատվածում վճարվում է նրա զբաղեցրած վերջին պաշտոնի համար սահմանված պաշտոնային դրույքաչափը:»,  առաջարկում ենք թողնել պաշտոնի նշանակելու իրավասություն ունեցող պաշտոնատար անձի հայեցողությանը:

7) Նախագծի 3-րդ հոդվածով «Փրկարար ծառայության մասին» ՀՀ օրենքի նոր խմբագրությամբ շարադրվող 5-րդ հոդվածով Փրկարար ծառայությանը (այսուհետ՝ Ծառայություն) վերապահվող մի շարք լիազորություններ խնդրահարույց են, մասնավորապես.

•
 մի շարք դեպքերում Ծառայությանը վերապահվում են որոշակի գործունեություն համակարգելու լիազորություն, ինչ չի բխում նախարարությանը ենթական մարմնի՝ «Պետական կառավարման համակարգի մարմինների մասին» ՀՀ օրենքի 6-րդ հոդվածի 1-ին մասով սահմանված կարգավիճակից: Օրինակ՝ նոր խմբագրությամբ շարադրվող 5-րդ հոդվածի 1-ին մասի 3-րդ  կետով սահմանվում է, որ Ծառայությունը իրականացնում է (…) քաղաքացիական պաշտպանության միջոցառումների համակարգումը: Ծառայությանը՝ համակարգման լիազորությունն կարող է վերապահվել բացառապես իր անմիջական գործառույթների իրականացման հետ կապված աշխատանքների իրականացման մասով:

•
նշված հոդվածի 1-ին մասի 6-րդ կետով Ծառայությանը վերապահվում է համապատասխան ոլորտներում ռազմավարությունների, ծրագրերի, պլանների, մեթոդական փաստաթղթերի մշակման իրավասություն, ինչը ևս խնդրահարույց է «Պետական կառավարման համակարգի մարմինների մասին» ՀՀ օրենքի 6-րդ հոդվածի 1-ին մասի համատեքստում:

•
մի շարք դեպքերում Ծառայությանը վերապահված լիազորությունները նույնանում են, օրինակ՝ 5-րդ հոդվածի 1-ին մասի 4-րդ կետով նախատեսված լիազորությունը ածանցվում է նույն հոդվածի 2-րդ կետով նախատեսված լիազորությունից, նշված հոդվածի 1-ին մասի 13-րդ կետով նախատեսված լիազորությունը՝ 1-ին մասի 4-րդ և 14-րդ կետերով նախատեսված լիազորություններից: Նշված հոդվածի 1-ին մասի 7-րդ կետով նախատեսված լիազորությունը ևս ածանցվում է Ծառայությանը վերապահվող մի շարք այլ լիազորություններից, որի արդյունքում չի կարող դիտարկվել, որպես առանձին լիազորություն: 

•
Խնդրահարույց ենք համարում նաև Ծառայությանը նշված հոդվածի 1-ին մասի 22-րդ, 29-րդ, 34-րդ կետերով նախատեսված լիազորությունների վերապահումը: 

8)
Նախագծի 13-րդ հոդվածով սահմանվում է, որ օտարերկրյա պետությունների համապատասխան ուսումնական հաստատություններ պետական պատվերի շրջանակներում ուսման գործուղված ծառայողն ազատվում է զբաղեցրած պաշտոնից, գործուղման ամբողջ ժամանակահատվածում գրանցվում է փրկարարական ծառայության կադրերի ռեզերվում և կադրերի ռեզերվում գտնվելու ամբողջ ժամանակահատվածում վճարվում է նրա զբաղեցրած վերջին պաշտոնի համար սահմանված պաշտոնային դրույքաչափը: Գտնում ենք, որ օտարերկրյա պետությունների համապատասխան ուսումնական հաստատություններ պետական պատվերի շրջանակներում ուսման գործուղված ծառայողի գործուղման ամբողջ ժամանակահատվածում կադրերի ռեզերվում գրանցվելու մասով նախատեսված կարգավորումը խնդրահարույց է հանրային ծառայության օրենսդրության համակարգային լուծումների համատեքստում: Մասնավորապես, համապատասխան ոլորտային օրենսդրության ուսումնասիրությունից պարզ է դառնում, որ կադրերի ռեզերվում մեկանգամյա գտնվելու առավելագույն ժամկետը 6 ամիս է, օրինակ՝ «Քաղաքացիական ծառայության մասին» օրենքի 24-րդ հոդվածի 4-րդ մաս, «Քրեակատարողական ծառայության մասին» օրենքի 43-րդ հոդվածի 2-րդ մաս, «Ոստիկանությունում ծառայության մասին» օրենքի 2-րդ և 3-րդ մասեր:
	1. Ընդունվել է

2. Ընդունվել է

3. Ընդունվել է

4. Ընդունվել է 
5. Ընդունվել է 

6. Ընդունվել է 

7. Ընդունվել է ի գիտություն

8. Ընդունվել է
	1. Նախագծում կատարվել են համապատասխան փոփոխություններ
2. Նախագծում կատարվել են համապատասխան փոփոխություններ

3. Նախագծում կատարվել են համապատասխան փոփոխություններ
4. Նախագծում կատարվել են համապատասխան փոփոխություններ
5. Նախագծի հիմնավորման մեջ  կատարվել է համապատասխան լրացում

6. Նախագծում կատարվել են համապատասխան փոփոխություններ

7. Փրկարար ծառայությանը վերապահվող մի շարք լիազորություններ վերանայվել են և համապատասխանեցվել են «Պետական կառավարման համակարգի մարմինների մասին» ՀՀ օրենքի 6-րդ հոդվածի 1-ին մասով սահմանված կարգավիճակին: Միաժամանակ, նշված լիազորությունների շարքում ընդգրկված նույնանման  լիազորությունները բովանդակային առումով միավորվել են մեկ լիազորության շրջանակներում, իսկ խնդրահարույց համարվողները` համապատասխանաբար հանվել կամ վերախմբագրվել են: 
8. Նախագծում կատարվել են համապատասխան փոփոխություններ


